
        ქ. თბილისი

,,რეფერალური მომსახურების“ ფარგლებში შესაბამისი სამედიცინო დახმარების გაწევის შესახებ გადაწყვეტილების მიღების მიზნით კომისიის შექმნისა და მისი საქმიანობის წესის განსაზღვრის შესახებ” საქართველოს მთავრობის 2010 წლის 3 ნოემბრის №331 დადგენილებაში ცვლილების შეტანის თაობაზე
მუხლი 1. 

„ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ,,რეფერალური მომსახურების“ ფარგლებში შესაბამისი სამედიცინო დახმარების გაწევის შესახებ გადაწყვეტილების მიღების მიზნით კომისიის შექმნისა და მისი საქმიანობის წესის განსაზღვრის შესახებ” საქართველოს მთავრობის 2010 წლის 3 ნოემბრის №331 დადგენილებაში (www.matsne.gov.ge, სსმ, 146, 10/11/2010 010220030.10.003.016063) შეტანილ იქნეს ცვლილება და დადგენილებით დამტკიცებული კომისიის საქმიანობის წესის:
1. მე-6 მუხლის ,,51“ პუნქტი ჩამოყალიბდეს შემდეგი რედაქციით:

,,51. კომისიის მიერ განცხადების დაკმაყოფილების (ნაწილობრივი დაკმაყოფილების) შემთხვევაში, შესაბამისი სამედიცინო მომსახურების/ საქონლის მიღება უნდა დაიწყოს საქართველოში არაუგვიანეს 1 (ერთი) თვისა, ხოლო საქართველოს ფარგლებს გარეთ − არაუგვიანეს 2 (ორი) თვის ვადაში, წინააღმდეგ შემთხვევაში, სამედიცინო მომსახურების/საქონლის დაფინანსების შესახებ მიღებული გადაწყვეტილება ითვლება გაუქმებულად. აღნიშნული ვადების ათვლა დაიწყოს კომისიის საოქმო გადაწყვეტილების მიღების დღიდან. ვადის გასვლის შემდეგ კომისიის მიერ მიღებული გადაწყვეტილება სამედიცინო მომსახურების/საქონლის დაფინანსების შესახებ ითვლება გაუქმებულად. მიღებული გადაწყვეტილების გაუქმების შემთხვევები ეცნობება კომისიას.“

მუხლი 2. 

დადგენილება ამოქმედდეს გამოქვეყნებისთანავე. 

პრემიერ-მინისტრი                                                       გიორგი კვირიკაშვილი 
განმარტებითი ბარათი

,,რეფერალური მომსახურების“ ფარგლებში შესაბამისი სამედიცინო დახმარების გაწევის შესახებ გადაწყვეტილების მიღების მიზნით კომისიის შექმნისა და მისი საქმიანობის წესის განსაზღვრის შესახებ” საქართველოს მთავრობის 2010 წლის 3 ნოემბრის №331 დადგენილებაში ცვლილების შეტანის თაობაზე
საქართველოს მთავრობის დადგენილების პროექტზე

1. ინფორმაცია სამართლებრივი აქტის პროექტის შესახებ

დადგენილების პროექტის მომზადება განპირობებულია შემდეგი გარემოებით:

,,რეფერალური მომსახურების სახელმწიფო პროგრამის“ განხორციელების პროცესში დაფიქსირებულია რეფერალური დახმარების კომისიის გადაწყვეტილებით მიღებული დაფინანსებით სარგებლობის ვადების დარღვევები, რაც ქმნის გარკვეულ პრობლემებს ბიუჯეტის ხარჯვის კუთხით.  ვადების დარღვევის გამო  25.12.2016წ. მდგომარეობით აუთვისებელი რესურსის ოდენობამ შეადგინა 1 847 439.00 ლარი, რაც რეალურად ქმნის პრობლემას იმ პაციენტთა დახმარების კუთხით, რომლებიც დღეისთვის საჭიროებენ რეალურ დახმარებას. 
ზემოაღნიშნულის გათვალისწინებით მიზანშეწონილად ჩაითვალა დაფინანსებით სარგებლობის ვადების შემცირება საქართველოში 1 თვემდე (ნაცვლად 3 თვისა), ხოლო საზღვარგარეთ- 2 თვის ვადაში (ნაცვლად 6 თვისა).
2. პროექტის მიღებით გამოწვეული საფინანსო-ეკონომიკური შედეგების გაანგარიშება
წარმოდგენილი პროექტის მიღება არ უკავშირდება სახელმწიფო ბიუჯეტიდან დამატებითი ხარჯების გამოყოფას.

3.პროექტის მოსალოდნელი შედეგები

წარმოდგენილი ცვლილებით მოსალოდნელია ბიუჯეტის ეფექტური ხარჯვა.
4. პროექტის განხორციელების ვადები
პროექტის განხორციელების ვადაა 2017 წელი.
5. პროექტის ავტორი და წარმდგენი

პროექტის ავტორი და წარმდგენია საქართველოს, შრომის ჯანმრთელობისა და სოციალური დაცვის სამინისტრო.
